
ᐱᓕᕆᐊᒃᓴᒥᑦ ᓇᓗᓇᐃᔭᕈᑎ 

ᑎᐅᕆ-ᕗᐃᔾᔪ ᓄᓇᖓᓂᑦ ᐱᓕᕆᐊᖃᕐᓂᖅ 

ᓇᑖᓴ ᕗᐊᑎᒃᑲ ᐊᒻᒪ ᕼᐋᓕ ᔅᑏᓐᑳᒻᑉ 

ᓄᓇᒥ ᖃᐅᔨᓴᖅᑏᑦ ᑲᓇᑕᒥ, ᐋᑐᕚ, ᐋᓐᑎᐅᕆᐅ; ᑲᓇᑕᐅᓪᓗ ᓄᓇᕗᓪᓗ ᐅᔭᖃᓂ ᖃᐅᔨᓴᖅᑎᖏᑦᑕ ᑎᑎᕋᕐᕕᖓ,  

ᐃᖃᓗᐃᑦ, ᓄᓇᕗᑦ 

 

ᐱᓕᕆᐊᒃᓴᖅ ᓇᓃᓐᓂᖓ 

ᐱᓕᕆᐊᒃᓴᖅ ᐱᓕᕆᐊᖑᓂᐊᖅᑐᖅ ᐊᕐᕌᒎᖕᓂ ᒪᕐᕉᖕᓂ ᐱᓕᕆᕝᕕᒋᕙᒃᑕᖓᒍᑦ ᑕᒪᐃᓐᓂ ᐃᓚᖓᓂᓪᓘᓐᓃ ᐅᕙᓂ NTS 

(ᓄᓇᙳᐊᑎᒍᑦ ᓇᓗᓇᐃᒃᑯᑎᖓ 1:250,000) ᓄᓇᙳᐊᓂᑦ ᐅᕙᓂ ᓇᓗᓇᐃᖅᓯᒪᔪᑦ 46 D ᐊᒻᒪ E ᐊᒻᒪ 56 A, B, C, F, 

G, ᐊᒻᒪ H (ᑕᑯᓗᒍ ᓄᓇᙳᐊᖅ ᐊᑖᓃᑦᑐᖅ). 2015-ᒥ, ᓄᓇᙳᐊᓕᐅᑲᑕᖕᓂᐊᖅᑐᑦ ᑐᐱᖅᓯᒪᓗᑎᒃ ᓗᕆᓛᑦ ᑰᖕᒥ 145 

ᑭᓛᒥᑕᔅᓂ ᐅᐊᖕᓇᖓᓂ-ᑲᓇᖕᓇᖓᑕ ᐅᐊᖕᓇᖅᐸᓴᓂᐊ ᐃᒡᓗᓕᒑᕐᔫᑉ. 2016-ᒥ, ᖃᐅᔨᓴᖅᑎᓄᑦ ᑐᐱᕐᕕᒋᔭᐅᕙᒃᑐᒥ 

ᐊᑐᕐᓂᐊᖅᑐᑦ (ᓇᓄᖅ ᑐᐱᕐᕕᒃ, ᓇᓗᓇᐃᖅᑕᐅᓂᐊᕐᑐᖅ) 210 ᑭᓛᒥᑕᔅᓂ ᐃᒡᓗᓕᒑᕐᔫᑉ ᐅᐊᖕᓇᖓᓂᑦ. ᑕᒪᕐᒥ ᑐᐱᕐᕕᒃᓴᐃᑦ 

ᑯᐃᓐ ᓄᓇᖁᑎᖏᓐᓃᑦᑐᑦ. 

ᖃᓄᖅ ᐊᑯᓂᐅᑎᒋᓂᐊᕐᒪᖔᑦ 

ᐱᓕᕆᓂᖅ ᐱᒋᐊᕐᓂᐊᖅᑐᖅ ᔫᓐ 26 ᖃᓂᒋᔭᖓᓂᑦ ᐱᐊᓂᒡᓗᓂ ᐋᒐᔅᑦ 7-ᒥ. ᐃᓚᖃᕐᓂᐊᖅᑐᖅ ᑐᑉᐸᒃᓴᖅᐸᓕᐊᓂᕐᒥᑦ ᔫᓐ 

26-ᒥ 29-ᒧ, ᐅᔭᖃᓂᒃ ᖃᐅᔨᓴᖅᐸᓪᓕᐊᓕᕐᓗᑎᒃ ᔫᓐ 30-ᒥ ᐋᒐᔅᑦ 3-ᒧ, ᐊᒻᒪ ᑐᐱᖃᖅᕕᖓᑦ ᑭᓱᖃᕈᓐᓃᖅᑎᑕᐅᓗᓂ ᒫᓂ 

ᐋᒐᔅᑦ 4-ᒥ 7-ᒧ. ᐃᑲᔫᑎᒃᓴᓂᑦ 2016-ᒧ ᐱᑎᑕᐅᙱᒃᑯᑎᒃ, ᑕᒪᓐᓇ ᐅᖓᕙᕆᐊᖅᑕᐅᑐᐃᓐᓇᕆᐊᖃᖅᑐᖅ 2017-ᒧ. 

 

ᐱᓕᕆᐊᒃᓴᖅ ᖃᓄᐃᓕᖓᓂᖓ 

ᑎᐅᕆ-ᕗᐃᔾᔪ ᓄᓇᖓᓂᑦ ᖃᐅᔨᓴᕐᓂᖅ, ᐃᓚᒋᔭᐅᓪᓗᓂ ᒐᕙᒪᑐᖃᒃᑯᑦ ᓄᓇᙳᐊᓕᐅᕐᓂᖏᓐᓄᑦ ᐆᒻᒪᖁᑎᓕᕆᓂᕐᒧᑦ 

ᐅᔭᕋᐅᔭᓕᕆᓂᕐᒧᓪᓗ ᐱᓕᕆᓂᕐᒥᑦ, ᐱᓕᕆᖃᑎᒌᖕᓂᒃᑯᑦ ᐱᓕᕆᐊᖑᕗᖅ ᐅᑯᓇᙵᑦ ᓄᓇᙳᓕᕆᓂᒃᑯᑦ ᖃᐅᔨᓴᖅᑏᑦ ᑲᓇᑕᒥ, 

ᑲᓇᑕᐅᓪᓗ ᓄᓇᕗᓪᓗ ᐅᔭᖃᓂ ᖃᐅᔨᓴᖅᑎᖏᑦᑕ ᑎᑎᕋᕐᕕᖓ, ᐊᒻᒪ ᔪᓂᕘᓯᑎᓂᑦ. ᐱᓕᕆᐊᒥ ᐱᒋᐊᕈᑎᐅᔪᕐᓕ 

ᐊᖏᒡᓕᒋᐊᖅᑎᑦᑎᓂᕐᒥ ᓄᓇᒥ ᖃᐅᔨᒪᔭᐅᔪᓂ ᑕᒫᓂ ᐊᒻᒪᓗ ᓇᓗᓇᐃᔭᐃᓗᑎᒃ ᓇᓃᒻᒪᖔᖏᑦ ᑮᓇᐅᔭᓕᐅᕈᑎᐅᔪᒥᓇᖅᑐᑦ. 

ᐱᓕᕆᓂᐅᔪᖅ ᒫᓐᓇᓕᓴᕐᓂᑦ ᓄᓇᙳᐊᓕᕆᔾᔪᑎᓂ ᐱᓕᕆᔾᔪᑎᖃᕐᓂᐊᖅᑐᑦ ᖃᐅᔨᓴᕐᓂᕐᒧᑦ ᓱᕋᐃᔾᔪᑎᐅᖏᓐᓂᖅᓴᓂᑦ ᐊᒻᒪ 

ᓄᓇᓕᕆᓂᕐᒧᑦ ᐃᑲᔪᕈᓐᓇᕐᓂᖅᓴᓂᑦ. ᓄᓇᓕᖕᓂ ᐃᑲᔪᖅᑕᐅᒍᑎ ᐱᐅᒻᒪᕆᒃᑲᔭᖅᑐᖅ ᐱᖁᑎᑖᖃᑦᑕᕆᐊᖃᕐᓂᖏᓐᓄᑦ 

ᐱᔨᑦᑎᕋᖅᑕᐅᒋᐊᖃᕐᓂᖏᓐᓄᓪᓗ ᐅᖅᓱᐊᓗᖕᓂ ᓴᓂᕐᕙᐅᓯᒪᓂᕐᒧᑦ, ᖃᐅᔨᓴᑲᑕᖕᓂᕐᒧᑦ, ᐆᒪᔪᓂᑦ ᖃᐅᔨᓴᕐᓂᕐᒧᑦ, ᐊᒻᒪ ᓂᕿᓂᒃ 

ᓂᐅᕕᕆᐊᖃᕐᓂᐊᖅᖢᑎᒃ. 

 

ᓯᕗᓂᐊᒍᑦ ᖃᐅᔨᓴᕆᐊᖅᑐᕐᓂᐊᓕᕌᖓᑕ, ᒪᐅᖓ 120-ᓂ ᖃᑦᑕᐅᔭᕐᓂ ᐅᖅᓱᐊᓗᓕᖕᓂ ᐊᒡᔭᖅᓯᖃᑦᑕᕐᓂᐊᖅᑐᑦ 

ᖃᖓᑕᓲᕋᓛᒃᑯᑦ ᐅᕝᕙᓘᓐᓃ ᖃᖓᑕᓲᕋᓛᒃᑯᑦ ᓯᑮᖃᑦᑐᒥᑦ. ᓂᕿᓂᒃ ᐊᒡᔭᖅᓯᕝᕕᐅᖃᑦᑕᕐᓂᐊᖅᑐᑦ ᖃᖓᑕᓲᒃᑯᑦ ᐊᒃᓴᓗᐊᓕᖕᒥᑦ, 

ᐱᖁᑎᒃᓴᓂᑦ ᐊᒻᒪ ᐱᓕᕆᔨᐅᓂᐊᖅᑐᓂᑦ ᑐᐱᕐᕕᒋᔭᐅᔪᒧᑦ ᐊᒻᒪ ᐅᑎᖅᑎᑕᐅᕙᒡᓗᑎᒃ. ᓄᓇᓯᐅᑎᒥ Bell 206 Long Ranger-

ᒥ ᐊᔾᔨᖓᓂᓪᓘᓐᓃᑦ ᐊᑐᖃᑦᑕᕐᓂᐊᖅᑐᑦ ᓄᓇᒃᑯᑦ ᖃᐅᔨᓴᖅᐸᓪᓕᐊᔪᓂᑦ. 

 

ᐊᑐᖅᑕᐅᑲᐃᓐᓇᕐᓂᐊᖅᑐᖅ 2015-ᒥ ᓗᕆᓛᑦ ᑐᐱᕐᕕᖕᒥ ᓂᕿᓕᐅᕐᕕᖃᕐᓂᐊᖅᑐᖅ, ᐸᓂᖅᑐᓂᒃ ᐃᓂᖃᕐᕕᐅᓗᓂ, ᑎᑎᕋᖅᕕᐅᓗᓂ, 

ᐅᐊᓴᕐᕕᐅᓗᓂ ᐊᒻᒪ ᓯᓂᒡᕕᖃᐅᕐᓗᑎᒃ ᑐᐱᕐᓂ.  ᐱᓕᕆᔨᓂᒃ ᑐᑉᐸᓴᖅᐸᓪᓕᐊᔪᖃᕐᓂᐊᖅᑐᖅ ᖃᐅᔨᓴᓕᓚᐅᕐᑎᓐᓇᒋᑦ ᐊᒻᒪᓗ 

ᐲᔭᖅᑕᐅᖕᒥᓗᓂ ᐱᐊᓂᒃᑯᑎᒃ. 2016-ᒥ, ᐃᓱᒪᒋᔭᖃᖅᐳᒍᑦ ᑐᐱᕐᕕᐅᖃᑦᑕᖅᑐᒥᑦ ᐊᑐᕈᒪᓪᓗᑕ ᐱᖁᑎᒋᔭᐅᔪᒥᑦ ᐱᐅᕆᒍᕆᓐ 

ᑕᐃᒪᓐᔅ ᓕᒥᑎᑦᑯᑦ ᐱᖁᑎᖓᓂ ᓇᓄᖅᒥ. ᐱᖁᑎᕗᑦ ᐲᔭᖅᑕᐅᒐᔭᖅᑐᑦ ᖃᐅᔨᓴᑲᑖᓂᒃᑯᑦᑕ ᐊᒻᒪᓗ ᓴᓗᒻᒪᖅᓴᖅᑕᐅᓗᓂ. 

ᖃᓄᐃᓕᐅᕈᓯᐅᓂᐊᖅᑐᑦ 

ᖃᐅᔨᓴᕐᓂᕐᒧᑦ ᐱᓕᕆᓂᐊᖅᑐᑦ ᐃᒪᓐᓇᐅᕗᑦ 15 ᖃᐅᔨᓴᖅᑏᑦ ᐊᒻᒪ ᑐᐱᕐᕕᖕᒥ ᐱᓕᕆᔨᒃᓴᑦ. ᐅᔭᖃᓂᒃ ᖃᐅᔨᓴᖃᑦᑕᕐᓂᐊᖅᑐᑦ 

ᐱᓱᑲᑕᒃᐸᒡᓗᑎᒃ ᖃᐅᑕᒫᑦ ᖃᐅᔨᓴᖅᕕᒋᔪᒪᔭᖏᑦᑎᒍᑦ ᐊᒻᒪ ᐊᓯᖑᐃᑲᑕᒡᔮᖏᖢᑎᒃ. ᐊᒡᒐᑎᑐᑦ ᐊᖏᑎᒋᔪᓂᒃ ᐅᔭᕋᖕᓂ ᐊᒻᒪ 

ᑐᐊᐸᒐᓚᖕᓂᑦ ᓄᐊᑦᑎᖃᑦᑕᕐᓂᐊᖅᑐᑦ ᐱᕈᖅᑐᓂᒃ ᐊᒃᑐᐃᑲᑕᙱᓪᓗᑎᒃ. ᑐᐊᐸᖕᓂ ᓄᐊᑦᑎᔭᕌᖓᒥᒃ 

ᓴᐅᔭᐅᒃᑲᓐᓂᖃᑦᑕᕐᓂᐊᖅᑐᑦ. ᑰᒐᓚᐃᑦ ᐊᒻᒪ ᑕᓰᑦ ᐃᒪᖏᓐᓂ ᖃᐅᔨᓴᖅᑕᐅᓂᐊᖅᑐᓂᒃ ᓄᐊᑦᑎᖃᑦᑕᕐᓂᐊᕐᒥᔪᑦ. 

 

ᑎᑎᖃᑦ ᓄᐊᑕᐅᕙᓪᓕᐊᔪᓄᑦ 

ᑕᒪᕐᒥ ᖃᐅᔨᔭᐅᕙᓪᓕᐊᔪᑦ ᑭᒃᑯᓕᒫᓄᑦ ᐊᑐᐃᓐᓇᐅᑎᑕᐅᓂᐊᖅᑐᑦ ᓄᓇᙳᐊᓕᐊᖑᓯᒪᓗᑎᒃ ᐊᒻᒪ ᐅᓂᒃᑳᓕᐊᖑᓂᑯᑦ 

ᐅᑯᑎᒎᓇᖅ ᓄᓇᙳᐊᓕᕆᔨᒃᑯᑦ ᑲᓇᑕᒥ ᐊᒻᒪ ᑲᓇᑕᐅᓪᓗ ᓄᓇᕗᓪᓗ ᐅᔭᖃᓂ ᖃᐅᔨᓴᖅᑎᖏᑦᑕ ᑎᑎᕋᕐᕕᖓᓂᑦ. 

ᐅᓂᒃᑲᐅᓯᐅᕙᓪᓕᐊᔪᑦ ᐊᑐᖅᑕᐅᖃᑦᑕᕐᓂᐊᖅᑐᑦ ᑲᒻᐸᓂᐅᔪᓄᑦ ᐊᒻᒪ ᐱᓕᕆᕝᕕᖃᓕᕈᒪᒐᔭᖅᑐᓄᑦ, ᓄᓇᐅᑉ 

ᐊᑐᖅᑕᐅᓂᒃᓴᖏᓐᓄᑦ ᐋᕿᒃᓱᐃᔨᐅᕙᒃᑐᓄᑦ ᐊᒻᒪ ᒐᕙᒪᒃᑯᓐᓄᑦ ᓄᓇᓕᖕᓂᒡᓗ ᐱᓕᕆᕝᕕᖕᓂᑦ ᖃᐅᔨᒪᓗᑎᒃ ᑕᒪᑐᒥᖓ 

ᑭᓱᓕᐅᕐᕕᐅᓕᕋᔭᕆᐊᒃᓴᖏᓐᓂᑦ ᐅᖃᐅᓯᖃᖅᑎᓪᓗᒋᑦ. 

ᐅᓂᒃᑳᓕᐅᖃᑦᑕᕐᓂᖅ 

ᖃᐅᔨᔭᐅᕙᓪᓕᐊᔪᑦ ᐊᕐᕌᒍᑕᒫᑦ ᓄᓇᕗᒻᒥ ᑐᓴᖅᑎᑦᑎᔾᔪᑎᐅᖃᑦᑕᕐᓂᐊᖅᑐᑦ. ᓄᓇᓕᖕᓄᓪᓗ ᐅᓂᒃᑳᓕᐅᕐᐸᒡᓗᑎᒃ, 

ᑲᑎᒪᖃᑎᖃᕐᓂᒃᑯᑦ ᐅᕝᕙᓘᓐᓃᑦ ᑎᑎᖃᑎᒍᑦ ᐅᓂᒃᑳᓕᐊᕆᔭᐅᕙᓪᓕᐊᔪᓂᑦ. 

 

ᓇᓂ ᐱᓕᕆᓂᐊᕐᓂᖏᓐᓄᑦ ᓄᓇᙳᐊᖅ 

 
 


